
PRILOG 4.1. 
 

4.1. Specifični uslovi akcije „S nama k'o u Brazilu“  
 
1. Predmet Specifičnih uslova 

 
Član 1. 

 
(1) Ovim Specifičnim uslovima utvrđuju se 

specifičnosti pružanja i korištenja 
multimedijalnih MojaTV paketa usluga (u 
daljem tekstu: MojaTV) koji se pružaju u 
mreži BH Telecoma, u okviru akcije „S 
nama k'o u Brazilu“ (u daljem tekstu: 
Akcija). 
 

(2) Za sve što nije regulisano ovim 
Specifičnim uslovima na odgovarajući će 
se način primijenit odredbe Opštih uslova 
za pružanje telekomunikacionih usluga 
BH Telecoma (u daljem tekstu: Opšti 
uslovi), Cjenovnika usluga u unutrašnjem i 
međunarodnom saobraćaju BH Telecoma 
(u daljem tekstu: Cjenovnik) i drugih 
specifičnih uslova usluga BH Telecoma 
koje Pretplatnik/Korisnik koristi. 

 
2. Opis akcije 

Član 2. 
 
(1) Pravo na benefit Akcije ostvaruju novi i 

postojeći korisnici MojaTV usluge koji nisu 
pod obaveznim trajanjem ugovora po 
osnovu kupovine opreme/uređaja iz 
Asemblirane usluge, a koji u toku Akcije na 
prodajnim mjestima Partnera BH 
Telecoma izvrše kupovinu TV aparata i 
podnesu zahtjev za korištenje MojaTV 
usluge.  
 

(2) Ova promotivno-prodajna akcija odnosi se 
na sljedeće MojaTV pakete usluga: 

a. Paketi za rezidencijalne korisnike: 

 MojaTV BH    

 MojaTV Basic    

 MojaTV Phone    

 MojaTV Phone+    

 MojaTV Net    

 MojaTV Net Speed   

 MojaTV Full    

 MojaTV Full+    

 MojaTV Full Speed+   

 MojaTV Premi    
b. Paket za poslovne korisnike: 

 MojaTV Biz. 
 
 

Član 3. 
 

Korisnici koji u okviru Akcije zaključe ugovor sa 
obaveznim trajanjem od 24 mjeseca za uslugu 
Moja TV, ostvaruju pravo na popust u visini od 
50% na cijenu mjesečne naknade korištenog 
MojaTV paketa i to za prve tri mjesečne 
naknade, počev od datuma aktivacije MojaTV 
usluge, te su u skladu sa važećom ponudom 
BH Telecoma, oslobođeni plaćanja naknade za 
korištenje terminalne opreme/uređaja. 
 

Član 4. 
 

Postojeći korisnici MojaTV paketa usluga koji 
su već pod obaveznim trajanjem Ugovora po 
osnovu korištenja Moja TV usluge, imaju pravo 
na benefit Akcije, uz uslov da zaključe novi 
Ugovor sa obaveznim trajanjem od 24 
mjeseca, pri čemu je korisnik oslobođen 
plaćanja obaveza koje proizlaze iz osnova 
prijevremenog prekida obaveznog trajanja 
prethodnog Ugovora. 
 

Član 5. 
 
(1) U slučaju da zahtjev korisnika nije moguće 

realizovati, zbog razloga na strani BH 
Telecoma, korisnik pravo na benefite 
Akcije može ostvariti po sticanju uslova 
koji su razlozi nemogućnosti realizacije 
zahtjeva, a najkasnije u roku od 12 mjeseci 
od dana podnošenja zahtjeva. 
 

(2) Naknadna realizacija podnesenog zahtjeva 
korisnika za MojaTV uslugom, uslijedit će 
uz prethodnu obavijest korisniku i njegovu 
potvrdu da je i dalje saglasan sa ranije 
podnesenim zahtjevom za MojaTV uslugu.  

 
 

3. Mogućnost ostvarivanja višestruke 
benefite 
 

Član 6. 
 
(1) Korisnici koji ispunjavanju uslove Akcije, a 

ujedno su obuhvaćeni provođenjem 
specijalne ponude BH Telecoma koja se 
provodi u promotivnom periodu za 
MojaTV uslugu na područjima na kojima 
je BH Telecom završio izgradnju pristupne 
mreže, uz potpisivanje Ugovora sa 
obaveznim trajanjem na period od 24 
mjeseca ostvaruju pravo na benefite po 
osnovu obje akcije, na način da se prva 
mjesečna naknada obračunava po 
osnovu Specijalne ponude, a druge dvije 
mjesečne naknade po osnovu Akcije. 

(2) Korisnici tokom cjelokupnog obaveznog 
trajanja ugovornog odnosa po osnovu 
Akcije  imaju pravo i na redovne popuste 
definisane Cjenovnikom, uz prethodno 
ispunjavanje svih uslova za ostvarenje 
prava s tim u vezi. 
 

(3) Korisnici koji ostvaruju pravo na benefite 
Akcije ne ostvaruju pravo na probni period 
korištenja MojaTV usluge. 
 

 
 
4. Prijevremni raskid obaveznog trajanja 
Ugovora iz Akcije 

 
Član 7. 

 
(1) U slučaju prijevremenog prekida 

obaveznog trajanja ugovora, na zahtjev ili 
krivicom pretplatnika, pretplatnik je dužan 
izmiriti sve obaveze u skladu sa 
Cjenovnikom, Specifičnim uslovima 
korištenog Moja TV paketa i Opštim 
uslovima i jednokratno uplatiti dodijeljene 
popuste po osnovu Akcije. 
 

(2) Novi korisnici Moja TV usluge, postojeći 
Moja TV korisnici utvrđeni članom 4. ovih 
Specifičnih uslova, su pored obaveza iz 
stava (1) ovog člana dužni izmiriti i 
naknade za korištenje terminalne 
opreme/uređaja za period korištenja 
usluge. 
 

(3) U slučaju prijevremenog prekida 
obaveznog trajanja ugovora, na zahtjev ili 
krivicom pretplatnika koji je iskoristio 
benefite na način utvrđen u članu 6. stavu 
(1) ovih Specifičnih uslova, pretplatnik je 
dužan izmiriti sve obaveze u skladu sa 
Cjenovnikom i Opštim uslovima i 
jednokratno uplatiti dodijeljene popuste po 
osnovu Akcije, i to: 

 sve naknade za korištenje terminalne 
opreme/uređaja za period korištenja 
usluge, i 

 sve iskorištene popuste na cijenu 
mjesečne naknade, koji su dodijeljeni 
po osnovu promotivno-prodajne akcije 
koja je predmet ovih Specifičnih 
uslova.  

 
5. Završne odredbe     

 
Član 8. 

 
(1) Specifični uslovi dostupni su na prodajnim 

mjestima BH Telecoma i na službenoj web 
stranici BH Telecoma www.bhtelecom.ba.  

 
(2) Ovi Specifični uslovi stupaju na snagu 

danom donošenja i primjenjivat će se od 
datuma početka realizacije Akcije. 
 

(3) BH Telecom zadržava pravo izmijene ovih 
Specifičnih uslova u skladu sa 
primjenjivim propisima. 
 

BH Telecom će ove Specifične uslove i njihove 
kasnije izmjene i dopune objaviti i učiniti 
dostupnim na način utvrđen pravilima 
Regulatorne agencije za komunikacije Bosne i 
Hercegovine 


